
1.Ağac Emalı və Tullantıların Əmələ Gəlmə Səbəbləri

Meşә sәnayesi – oduncaq tədarükü və ağac emalı sahələrini əhatə edir. Emal prosesində yaranan tullantılar meşə-kimya məhsullarının istehsalında istifadə olunur.





Yer kürəsi üzrə torpaq sahəsinin 1/3 meşə örtüyüdür. Burada 300 mlrd m3-dən çox ağac ehtiyatı vardır. İnsanlar hər il 250-260 mln m3 ağac tədarük edir, bu da çəki (kq) hesabı ilə götürülsə bir sıra istehsal sahələrindən bir neçə dəfə çoxdur. Bu isehsal sahələri aşağıdakı cədvəldə göstətrilmişdir. (Cədvəl 1)

	İstehsal sahələri
	Dəfə ilə nisbəti

	Metal istehsalı
	20

	Sement istehsalı
	20

	Plastikatlar istehsalı
	270




2005-ci ilin hesablamaları göstərir ki, Yer kürəsində girdə meşə materialları istehsalına tələb 3800-6200 mln m3 qədərdir. Gələcəkdə bu rəqəmin tədricən 20 dəfəyə qədər artacağı gözlənir. Digər növlər üzrədə istehlakın artması zərurətini nəzərə alsaq bu gələcəkdə ağac ehtiyatlarının tükənəcəyi haqqında düşünməyə əsas verir.

	

Şəkil 1. İstehsal Sahələrinin İqtisadi Səmərəlilik və Ətraf Mühitin Mühafizəsi Qrafiki.





Optimal şəraitdə məsələn, bir şam ağacının bir gün ərzində orta hesabla bir çox maddələr alınır ki, bunlar da aşağıdakı cədvəldə verilmişdir. (Cədvəl 2)

	Alınan maddələr
	Miqdar (q)

	Sellüloza
	13,7

	Liqnin
	8,2

	Polioz
	6,5

	Ekstrativ maddə
	0,3




Bir sözlə bir şam ağacının bir gün ərzində orta hesabla 27,7 q həcmində ağac materialı istehsal edə bildiyini nəzərə alsaq bu normal iqlim şəraitində il ərzində hər hektarda 3-5 m3 material istehsalı deməkdir. Göründüyü kimi bu artım yuxarıda qeyd edilən tələbatın çox kiçik bir hissəsini ödəyir. Belə çıxır ki, artıq təqribən 10 il müddətində Yer səthində meşə örtüyünün sahəsi torpaq sahələrinin 23-25 %-nə qədər enməli olacaqdır. İnkişaf etmiş ölkələrdə, xüsusilə şəhər sıxlığı artan rayonlarda meşə sahələri ciddi məhv edilməli olacaqdır. 



Şəkil 2. Meşə Ehtiyatına görə ilk 10 Ölkə
	Sıra
	Ölkələr
	Meşə sahəsi
(km2)
	 %-lə
torpaq sahəsi

	1
	 Rusiya
	8,149,300
	49.40%

	2
	 Kanada
	4,916,438
	49.24%

	3
	 Brazilya
	4,776,980
	56.10%

	4
	 ABŞ
	3,100,950
	33.84%

	5
	 Çin
	2,083,210
	21.831%

	6
	 Kongo Demokratik Respublikası
	1,819,326
	50.00%

	7
	 Avstraliya
	1,470,832
	19.90%

	8
	 Argentina
	945,336
	34.00%

	9
	 İndoneziya
	884,950
	46.46%

	10
	 Hindistan
	778,424
	24.68%









	
Ağacın kimyəvi emalı, xüsusilə sellüloza istehsalı daha çox ağac tələb edir. Aşağıdakı cədvəldə hazırda əhalinin hər nəfəri il ərzində müəyyən miqdarda kağız-karton və ya ondan olan məmulat növləri istehlak edir. (Cədvəl 3)

	Ölkələr
	Miqdar (kq)

	ABŞ
	566

	Kanada
	558

	Yaponiya
	192

	MDB ölkələri
	324




Şəkil 3. Ağac Emalı Prosesi.
 


	Ağac emalı prosesi iki mərhələdə həyata keçirilir. Emalın birinci mərhələsində–meşə kəsilməsi, oduncaq tədarükü aparlması və s. Axırıncı mərhələsində – bu proses ağac tullantıların yaranması ilə müşaiyət olunur.
	Ağac tullantıları qabıq qatından, materialın kəsim dərəcəsindən, təyin olunma məqsədindən, kəsim qalınlıgından (texnoloji şərtlərə əməl olunmaqla), nəinki alınacaq məhsulun həcmi və ölçüsündən həm də hissələrlə onu əhatə etməsindən asılıdır.
	Ağac xammalından–ağac kəsilməsi və meşədən daşınması zamanı budaq, kök, zoğlar tullantı şəklində alınır. Daşınan ağacın 20%-i işgüzar olmayan ağac növünü (odunu) təşkil edir. Ayrıca olaraq meşə senayəsini ağac tullantıllarının miqdarına görə qeyd etmək lazimdır. Meşə sənayesində ağac emalı zamanı kəsilən xammalın həcmindən 35-42 % tullantılar əmələ gəlir. Aşağıdakı cədvəldə meşə sənayesində yaranan ağac tullantılarının faizlə miqdari göstərilmişdir. (Cədvəl 4)

	Tullantıların növləri
	Faizlə miqarı (%)

	Lövhə
	6-10%

	Reyka
	10-15%

	Lövhə küncü
	2-4%

	Kəpək
	10-12%

	Defekt
	2-3%


	
	Bir sıra istehsal sahələrində ağac tullantıların miqdarı aşağıdakı cədvəldə qeyd olunmuşdur. (Cədvəl 5)

	Sənaye sahələrində
	Faizlə miqdarı (%)

	Mebel sənayesində
	50-65%

	Faner istehsalı
	50-55%,

	Rəndələnmiş şponda
	30-45%



	Ağac tullantılarının və sənayesinin orta illik  həcmi 300 mln m3 təşkil edir. (Rusiya  üzrə).

Ağac tullantılarının yaranma səbəbləri:
	Ağac tullantıları aşağıdakı səbəblərdən yaranır:
· Bioloji xüsusiyyətlərlə əlaqədar–qabıq, yarpaq, budaq, kök, kötük, ağac düyünləri, çatlar, deşiklər və s.
· Düzgün olmayan forma ilə əlaqədar–ovalılıq,cızıqlıq və s.
· Tamamlanmamış texnoloji proseslə əlaqədar–kəpək, şpon  rəndələnməsi zamanı çıxan tullantı, yonqar, karandaş, kəsim və s.











	Ağac tullantılarının klasifikasiyası:
	Ağac tullantılarını növ və emal mərhələləri üzrə klasifikasiya olunurlar.
	Növünə görə bölünür:

	Bərk
	Yumşaq

	Şırımlar
Köklər
Budaqlar
Reyka
Kötük
Döşəmə
	Ağac tozu
Yonqar
Kəpək
Yarpaq
Qabıq
Özək



	Emal mərhələsinə görə ağac tullantıları bölünür:

	Ağacların hazırlanması ilə əlaqədar tullantılar
	Kötük (qabıq hissə olaraq), köklər, budaq, odun, kəsimlər


	Birinci emal tullantıları
	Kəpək, reyka, döşəmə, karandaş,  kəsim, qabıq, yonqar


	İkinci emal tullantıları
	Yonqar, kəsim, kəpək



 
	Ağac tullantıları meşənin qırılmasından onun mexaniki və kimyəvi emalının bütün mərhələlərində əmələ gəlir. Onları əsasən xüsusi əlamətlərə görə təsnif edirlər. Təsnifat sxemlərindən biri aşağıda verilmişdir.
     Çeşid	         Növ	         Quruluq	         Rütubətlilik

1        2         3        4         5          6        7          8         9       10	           11         12
1-Tir (şalban); 2-faner; 3-taxta; 4-şam; 5-küknar; 6-qovaq; 7-odun; 8-yonqar; 9-kəpək; 10-quru tullantılar(15%); 11-yarımquru tullantılar; 12-rütubətli tullantılar

Şəkil 4. Ağac Məhsulları və Tullantıları.
  



2.Ağac Emalı Tullantılarının İdarə Olunması və Təkrar Emalı

2.1 Ağac Emalı Tullantılarının İdarə Olunması

	Hal hazirda tullantı problemı dünyada en aktual və qlobal problemlerden biri sayılır. Bu problemi həll etmək o qədər də asan deyil. Bu problemi həll etmək üçün tullantıların düzgün idarə olunmasını həyata keçirmək lazımdır. Tullantıların idarə olunması mexanizmi aşağıda göstərilmişdir.

	
   Yaranması → Toplanması → Daşınması → Çeşidlənməsi → Təkrar emalı




	İlk öncə məişətdə və ağac emalı prosesi zamanı ağac və kağız tullantıları yaranır. Yaranan bu tullantılar və yaranma səbəbləri haqqında 1-ci planda geniş yer ayırmışıq. Ümumilikdə tullantılar arasında ağac tullantıları çox faydalı olduqları üçün demək olar ki, ən az yaranan tullantıdır. Bu tullantlılardan bir çox istehsal sahələrində istifadə olunduğu üçün bu tullantılar yararlı tullantilar hesab olunurlar. 	Bu tullnatılar meşə və ağac emalı sənayesində xammal kimi də istifadə olunur. Sonrakı mərhələ–yaranan tullantıların toplanması, yəni yığılması prosesi başlayır. Bu prosesdə tullantılar yığılır, yəni toplanır. Məişətdə yaranan ağac və kağız tullantılar zibil qutularına atılır. Ağac emalı müəssisəsində yaranan ağac tullantıları isə yarandığı yerdə ilk öncə çeşidlənir.

    Şəkil 5. Ağac və Kağız Tullantıların Çeşidlənməsi Prosesi.
   

   


	Daha sonra çeşidlənmiş tullantılardan yararlı olanları yeniden emala qaytarılır, yararlı olmayan tullantıları ise tullantıları daşıyan maşınlara daşınır. Yığılmış tullantılar çeşidlənmə zavoduna aparılır. Burada tullantıları bir çox xüsusiyyətlərinə görə çeşidləyirlər. Çeşidlənmə zamanı bəzi tullantılar istehsalata yararlı olduğu üçün onları ayırırlar və lazim olan müəssisələrə göndərilir. Yararlı olmayan tullantıları isə tullantı poliqonlarına aparılır və orada basdırılır və ya yandırılır, utilizasiya olunurlar. Tullantıların çeşidlənməsi təkrar emalı və düzgün idarə olunmanı heyata keçirir.

Şəkil 6. Kağız və Plastik Tullantılarının Təkrar Emalı üçün Zibil Qutusu




	2.2 Ağac Emalı Tullantılarının Təkrar Emalı

	Əsas tullantı kütləsi ağac emalının sonrakı mərhələsi ağac sənayesində yaranır. Ağac tullantıları qiymətli xammal və dövlət əhəmiyyətli məhsuldur. Bu tullantılardan səmərəli istifadəni daha da yüksəltmək üçün ağac emalının metodlarını rasionallaşdırmaq lazımdır.
	Bütün ağac tullantıları 2 kateqoriyaya bölünür:

· Sənaye üsulları ilə müxtəlif növ məhsul emal olunub işlənə bilən tullantılar.
· İlkin emalsız istifadə oluna bilən  tullantılar.
	
	Sənaye üsulu ilə ağac tullantılarının tərar emalı mexaniki və kimyəvi  üsullarla yerinə yetirilir. Mexaniki üsulla ağacdan (ağac döşəməsi, kleylənmiş şitlər, örtük yonqarı), daha kiçik tullantı materialları (kəpək ,yonqar),  natural ağac məhsulları (preslənmiş hissələri, lövhə) və yaxud da digər polifabrikat  və sənayə sahələri üçün əvəzləyici  kimi (misal üçün  ağac unu) alınır. Kimyəvi emal zamanı ağacdan sellüoza, kağız, karton, qida mayesi, spirt, qlükoza və başqa maddələr alınır. Bundan başqa elektrokimyevi  üsulda vardır ki, bu üsul ilə yanan qazdan başqa fenol, ağac-sirkə tozu, maye bərkdici və s. alınır. Kimyəvi üsullarla tullantıdan çoxlu miqdarda məhsul almaq daha asandır.
	Tullantıların emalının ümumilikdə bu və ya digər üsulunun seçilməsi müxtəlif  səbəblərdən asılıdır.

· İstehsalın həcmi və növü
· Tullantnın miqdarı və növü
· Yerli şərait
· Nəqliyyat imkanları
· İstehklak imkanları

	Seçilmiş üsullarla emal təxmini–iqtisadi göstəricilərə uyğun aparılmalıdır. Ağac tullantıları problemi onların sonrakı emalı və işlənməsi zamanı nəzərə çarpacaq dərəcədə azalır.








3.Ağac Emalı Tullantılarından Resurs kimi İstifadə Olunması və İqtisadi Səmərəliliyi
3.1 Karton və Kağız İstehsalının Tullantıları

	İlkin material olan kağız və karton əsasən sellülozadan hazırlanır. Sellülozanın ali bitkilərdən çıxarılması üçün sellüloza olmayan müxtəlif komponentləri həll edən reagentlərdən istifadə edilir. Bu reagentlər qələvi, kükürd qazı, qələvi metalların duzlarının məhlullarıdır. Sellüloza kağızın əsas komponentidir. Ona həmçinin çox xırdalanmış azbest, şüşə və sintetik liflər, kağıza lazımı xassələr verən bir sıra maddələr, doldurucu, boya azaldan maddələr və s. əlavə edirlər. İşlənmiş kağız və karton, təkrar emal üçün ən qiymətli tullantı növüdür və Makulatura adını almışdır. 1 ton makulaturadan 0,7 ton kağız və ya karton alınır. Aşağıdakı cədvəllərdə 1 ton kağızın yenidən emalı üçün sərf olunanlar və əldə olunanlar  müqayisəli şəkildə göstərilmişdir. (Cədvəl 6), (Cədvəl 7)

	1.
	17 ədəd şam ağacı kəsilməli

	2.
	36 ton karbon qazı atmosferə atılmalı

	3.
	4100 kVt/saat elektrik enerjisi sərf olunmalı

	4.
	267 kq çirkli qaz atmosferə buraxılmalı

	5.
	1750 litr yanacaq sərf olunmalı

	6.
	3-4 m2 anbarlama sahəsindən istifadə

	7.
	85 m2 meşə ərazisi məhv edilməli

	8
	38,8 ton su sərf olunmalı












                                              

	1.
	10 ağaca

	2.
	3 tona yaxın ağacın qorunmasına

	3.
	4 tona  yaxın oduncağa

	4.
	200 m3 suya

	5.
	1000 kVt/saat elektrik enerjisinə

	6.
	100 saat əmək sərfinə

	7.
	30 adam üçün ionlaşdırıcı havaya

	8.
	238 litr yağa

















			

Makulaturadan yüksək keyfiyyətli kağız almaq olmaz, lakin  ondan çoxlu qablaşdırıcı karton, material növləri, inşaat üzlükləri, plastmaslar üçün doldurucular hazırlamaq olar. Makulaturadan yüksək  keyfiyyətli  kağız  alınmaması onun tərkibində çoxsaylı üzvi və qeyri üzvi təbiətli qarışıqların olmasıdır. Bu qarışıqlar kağıza müəyyən keyfiyyətlər verir. Buna baxmayaraq makulaturanın daha təmiz emalı mümkündür. Bu zaman ondan qarışıqların çox  hissəsi çıxarılır və təmizlənmiş kütlə birinci və əla növ kağız istehsalına göndərilir. Meşə xammalı ehtiyatlarına görə dünyada 1-ci yeri tutan Rusiya istehlak etdiyi kağızın 70%-ni idxal edir və 1,5 milyon ton makulatura istehsal edir.





     3.2 Kagiz Tullantılarindan Təkrar İstifadə

İstehsalatın demək olar ki, bütün sahələrində istifadə olunan məhsullardan biri də kağızdır. Kağız hazırda dünyada insanlar tərəfindən ən çox istifadə olunan sənaye məhsullarından biridir. Kağız və ondan hazırlanan məhsullar insanların gündəlik həyatında olduqca önəmli yerə sahibdir. Xüsusilə, elm və təhsil ocaqlarında, nəşriyyatlarda, mətbuat orqanlarında, həmçinin yüngül və yeyinti sənayesində kağız və ondan hazırlanan məhsullara böyük ehtiyac var. Statistikaya nəzər salsaq, görərik ki, 1 ton ofis kağızının istehsalı üçün ən azı 10 ağac kəsilməlidir. İstifadə edilmiş kağızların yenidən emalı isə minlərlə ağacın, habelə böyük meşələrin xilasını mümkün edə bilər. Bu isə ətraf mühitin mühafizəsi və təbii sərvətlərimizə qənaət deməkdir.








Azərbaycanda da təbiətin qorunması istiqamətində daha mühüm bir addım atılıb. Belə ki, “Azərsun Holding” Şirkətlər Qrupunun Sumqayıtda  Karton və Kağız İstehsalı Kombinatı inşa etmişdir. Sumqayıtda sənaye zonasında qurulmuş Kağızın Təkrar İstehsalı Fabriki, ölkənin kağız tələbatını ödəməklə, ekoloji tələblərə 100 % cavab verir. “Kağız və Karton İstehsalı Kombinatı” 2012-ci ildən fəaliyyətə başlamış və hal-hazırda gün ərzində 40 ton kağız-karton emal olunur. Emal olunan məhsulun keyfiyyətinə daim nəzarət edilməsi məqsədilə kombinatda laboratoriya fəaliyyət göstərir. Kağız və Karton İstehsalı Kombinatı hazırda hər növ kağız dəsmalı, tualet kağızı, qutu və mətbəx dəsmalları, nəm salfetlər istehsal edir. Müəssisənin istehsal etdiyi məhsullar bütün seqmentləri əhatə edir və yüksək standartlara cavab verir. 
Müəssisədə istehsal prosesi tam avtomatlaşdırılmışdır. Böyük həcmdə investisiya tələb edən bu kombinat Qafqazda yeganə olaraq Azərbaycanda qurulmuşdur. İstehsal korpusu, müxtəlif bölmələr və hazır məhsul anbarından ibarət olan müəssisə aparıcı ölkələrin tanınmış şirkətlərinin müasir avadanlığı ilə təchiz edilmişdir. Burada qurulan avadanlıq hesabına yüksək keyfiyyətli və rəqabətədavamlı məhsul əldə etmək mümkündür. Ümumilikdə, kombinatda istehsal prosesi dünya standartları və təcrübəsi əsasında həyata keçirilir. Kombinatın illik emal gücü 50 min tondur. Bu layihənin Sumqayıt ərazisində həyata keçirilməsi şəhərin sosial-iqtisadi inkişafında və əhalinin məşğulluğunun təmin olunmasında mühüm əhəmiyyətə malikdir.


Şəkil 7. Karton və Kağız İstehsalı Kombinatı.
              

   


Müəssisənin fəaliyyətə başlaması kağız tullantıların təkrar istifadəsini təmin etməklə yanaşı, ətraf mühitin çirklənməsinin qarşısının alınmasında mühüm rol oynayır. Fabrikin başlıca özəlliyi xammala tələbatının 90%-ni tullantı kağızların hesabına ödənilir. Bu məqsədlə respublikanın regionlarında gündəlik 60-70 ton kağız tullantıları tədarük etmək imkanına malik olan 30 məntəqə yaradılmışdır. Bakı şəhəri və Respublikamızın ayrı-ayrı regionlarından toplanmış kağız tullantıları Kağız və Karton İstehsalatı Kombinatına gətirilir. Burada müxtəlif növ kağızlar istehsal edilir və daha sonra bu kağızlardan Xırdalan Karton Fabrikində karton məhsulları istehsal olunur.


Bakı və Sumqayıt şəhərlərinin müxtəlif yerlərində qurulan Kağız toplama məntəqələrinə gətirilən tullantı kağızlar təmizləmə prosesindən keçirildikdən sonra kağız emalı zavoduna göndərilir. Toplanan tullantı kağızlar əvvəlcə yad maddədən təmizlənir. Daha sonra təxminən 600 və 800 kq ağırlığında olan kağızlar preslənərək təkrar istehsala verilir. İlkin mərhələdə kağız tullantılar su ilə qarışdırılaraq xəmir halına salınır. İçərisinə müxtəlif kimyəvi maddələr əlavə olunaraq aparatlar vasitəsilə qurudulur və hazır hala gəldikdən sonra xüsusi laboratoriyada standartlara uyğun olub-olmadığı yoxlanılır. Əgər istifadəyə yararlı deyilsə, yenidən emal olunaraq proses təkrarlanır. Ancaq tullantı kağızın normal emalı 5-6 dəfə olarsa, keyfiyyətli məhsul əldə etmək mümkündür. Tullantı kağız məhsulları  5-6 dəfə təkrar emal olunduqda, tərkibindəki liflər öz keyfiyyətini saxlaya bilir. Bu proses bir neçə dəfə təkrar oluna bilər. Bu zaman isə kağızın keyfiyyətini artırmaq üçün daha çox nişasta və digər maddələr əlavə olunmalıdır.


Şəkil 8. Kağız və Ağac Tullantılarının Preslənməsi Prosesi.
  


Mütəxəssislərin bildirdiyinə görə, Türkiyə və İran kimi qonşu ölkələrdə kağız on dəfədən artıq emal edilir. Bu zaman təbii ki, kağızın tərkibindəki lazımı maddələr öz funksiyasını itirir və əlavə olunacaq kimyəvi maddələrin miqdarını artırmaq lazım gəlir. Bu addım tullantıların miqdarı azaldacaq, təbii ehtiyatın qorunmasına yardım edəcək. Eyni zamanda enerji sərfiyyatının azalmasına və ölkə iqtisadiyyatının güclənməsinə təkan verəcək. Çünki bu tədbirlər tullantılardan səmərəli istifadəyə şərait yaradır və onların yandırılaraq ətraf mühitə mənfi təsir göstərməsinin qarşısını alır. Bundan başqa ölkəmizdə tullantı kağızlar emal edilərək, karton istehsalı həyata keçirilir.
Tullantı kağızların emala qazandırılması bir il ərzində bir çox nailiyyətlərin əldə olunması aşağıdakı cədvəldə göstərilmişdir. (Cədvəl 8)


	1
	850 min yetişmiş şam ağacının kəsilməsinin qarşısı alınır 

	2
	1,8 mln ton CO2 qazının atmosferə buraxılmasının qarşısı alınır 

	3
	Elektrik enerjisi sərfiyyatı 205 mln Kw/saat azalır 

	4
	2 mln m3 suyun sərf olunmasının qarşısı alır 




Dünya təcrübəsi göstərir ki, hər insan il ərzində 50 kq kağız istifadə edir. Qeyd etmək lazımdır ki, kağız istehsalı prosesi şüşə və polad istehsalı ilə müqayisədə daha çox enerji sərf edir.
1 ton kağıza 17 şam ağacı qurban verilir. Ona görə də biz ekoloqlar ən ideal istifadə olunan  münasib yolu təkrar emalda görürük. Xammaldan və təchizatdan nə qədər səmərəli isitifadə etdiyimiz sonda alacağımız nəticədən aslıdır. Kağızın istehsalı hər zaman yüksək miqdarda tullantı verir.





Hazırda dünyada tullantısız, az tullantılı sənaye məhsulları və təkrar istehsal aktual məsələlərdən hesab olunur. Mütəxəssislərin fikrincə, istehsalatın demək olar ki, bütün sahələrində istifadə edilən kağız məhsullarını əldə etmək üçün ən əlverişlisi təkrar istehsaldır. Tullantısız istehsalla alınan məhsulun miqdarını artıqmaq mümkündür. Tullantısız istehsal kağız və salfetka istehsalında eləcə də kardon istehsalında istifadə olunur. Tullantısız texnologiya istehsalatda kənar qalan tullantıların yenidən emalıdır. Burada tullantıların utilizasiyası, xammaldan tam istifadə və qapalı tsikllə istehsalatı təmin olunur. Kağız və salfetkaların yenidən istehsalında material qoruyan xüsusiyyətli mexaniki təchizat yaradılır.
Şəkil 9. Ağacdan və Kağızdan Kağızın Emalı Prosesi




4.Ağac Tullantıları Xammal və Məhsul kimi
            
	Ağac tullantıları sənaye üçün müxtəlif materialların, məhsulların hazırlanması üçün  qiymətli ikinci xammaldır.
	Ağacdan alınan məhsulların maya dəyərini aşağı salmaq üçün alınan tullantıdan maksimal olaraq istifadə edərək müxtəlif növ məhsul almaq, daha səmərəli ağac istehsalına can atmaq lazımdır.
	Meşə və ağac emalı sənayesinin tullantılarından xammal kimi bir sıra məhsullar növünü  istehsal etməyə imkan verir. Onların istehsalı zamanı tullantıları lazımı ölçüyə qədər xırdalayırlar.
  	Ağac tullantıları 2-ci xammal olaraq DVP, DSP və MDF istehsal edən sahələrdə, ağac emalı sahələrdə, kağız-sellüloz sahələrdə, meşə-kimya sənayesi və üzvi yanacaq istehsal edən sahələrdə briket kimi istifadə oluna bilər.






    Şəkil 10. Ağac Tullantılarından Alinan Məhsullar.

    

   

Tikinti sənayesində ağac tullantıları çoxlu tikinti materialların alınmasında istifadə olunur ki, bu da xalq təsərrüfatında  çox lazımdır.
Ağac tullantılarının fiziki-mexaniki emalının əsas istiqaməti süni ağac materialları və məmulatlarının alınmasıdır. Onlardan ən çox yayılanlar aşağıdakı cədvəldə göstərilmisdir. (Cədvəl 9)  
	
	1
	Ağac yonqar üzlükləri–yonqarın preslənməsindən alınır

	2
	Ağaclifli materiallar–ştamplama və ya presləmə ilə alınır

	3
	Ağac briketlər–yanacaq məqsədi ilə istifadə edilir

	4
	Trisolit–list halında 3-18mm-lik materialdır. Kəpək və qatrandan ibarətdir. Daxili divarlar üçün nəzərdə tutulub. Ondan qızdırıcı kimi də istifadə olunur

	5
	Ksilolit–mehlul halında hazır lövhədir. Döşəmələrin hazırlanmasında istifədə olunur

	6
	Fibrolit–sellüloza, ketan və ya digər lifli bitkilərin qarışığı əsasında hazırlanır

	7
	Arbolit–onu tikintidə  konstruksiya  izolyasiya  materialı kimi istifadə olunur

	8
	Ağac kəpək lövhə–döşəmə üçün materialdır

	9
	Opilka beton–divar hazırlanması üçün nəzərdə tutulub. Bu lövhələrdən  birmərtəbəli evlərin, heyvan fermaların, qarajların, emalatxanaların hazırlanmasında istifadə olunur

	10
	Şüşə ağac paneli–sərhədləyici divar materialı kimi istifadə olunur

	11
	Gipslövhə beton–lövhə bloklar, gips və  kəpək yonqar  qarışığdan hazırlanır






4.1Tətbiq sahələri	

Söz yox ki, ağacın böyük sənaye əhəmiyyəti vardır. Ağac mebel, oyuncaq,
musiqi alətləri, radioqəbuledicilər, tikinti, nəqliyyat, mədən sənayesi tikintisi, kağız-karton istehsalı, hidroliz və meşə kimyası sənayesi sahələri üçün ən universal material növü hesab edilir. Onlar girdə meşə materialı, taxta-şalban, mişar materialı, faner, plitə, konstruksiya və hissələr və s. formada işlədilə bilir. Məsələn təkcə tara istehsalına mebel istehsalına tələb olunandan bir neçə dəfə çox ağac işlədilir. Ağac–kibrit, idman inventarları, spirt, qətran, aşılayıcı maddələr və s. istehsalı üçün də tükənməz xammal mənbəyidir. Ağacdan bina və qurğuların tikintisində, dəmiryol, gəmi və vaqon inşaatında, kömür mədənlərində, habelə faner, kağız, tara, mebel və digər ağac materialları istehsalında küllü miqdarda istifadə edilir. Toxuculuq və kimya sənayesi, ipək və yun parça, spirt və çoxlu kimyəvi məhsullar (plastik kütlələr, lak, yapışqan) istehsalı üçün çoxlu miqdarda ağac sellülozu tələb edir. Texnikanın müasir vəziyyətində 1 m3 ağacdan aşağıdakı cədvəldə göstərilən miqdarda məhsullar əldə etmək olar. (Cədvəl 10)

	Məhsullar
	Miqdar

	İpək parça
	1500 m

	Kağız
	200-250 kq

	Şəkər
	300 kq

	Çaxır spirti
	60 l



Qədimdə ağac yalnız yanacaq və inşaat materialı idi, indi isə ondan paltar, yaxşı ayaqqabı, divar üçün bəzəkli örtük və xalq tərəfindən istifadə edilən bir çox digər predmetlər hazırlanır. Ağacdan istifadə edilməsi sahəsində elm yeni-yeni perspektivlər və imkanlar açır. Ağacdan süni gön və qaragül xəzi istehsal etmək üsulları tapılmış və həyata keçirilmişdir.


Nəticə:
Ağac tullantılarından resurs kimi istifadə etməkdə məqsəd:
1. Meşələrin qırılamsının qarşısını almaq (təbii ehtiyatı qorumaq və ona qənaət)
2. Xammala qənaət (tullantılardan xammal kimi istifadə etmək)
3. Məhsulun istehsalına çəkilən xərclərə qənaət (iqtisadi səmərəlilik)
4. Tullantıların ətraf mühit atılmasının qarşısını almaq (əhraf mühiti çirklənmədən qorumaq)
5. Tullantı problemini aradan qaldırmaq
6. Tullantısız və ya az tullantılı texnologiyaya keçid

Təklif: 
Bütun ictimayi yerlərdə və məişətdə kağız tullantılarını atılması üçün  xüsusi qutuların olması (yəni kağız tullantıları yaranan yerlərdə çesidlənməsi) və tullantıların lazım olan yerlere çatdırılması, çatdırılma yerlərində də kağız tullantılarının çeşidlənməsi, çeşidlənmiş tullantıların lazım olan sənaye müəssisələrə çatdırılması və kağızın təkrar emalı possesini təmin etmək.  Beləliklə ağac və kağız tullantılarından düzgün istifadə etməklə (resurs kimi istifadə etməklə) iqtisadi səmərəlilik əldə olunur.

